
R E P U B L I K A   E   SH Q I P Ë R I S Ë
AGJENCIA E PROKURIMIT PUBLIK
U D H Ë Z I M
Nr. 2, datë 27.01.2015
Për hartimin e Regjistrit të Parashikimeve të Prokurimit Publik dhe Regjistrit të Realizimeve të Prokurimit Publik
Agjencia e Prokurimit Publik në mbështetje të nenit 13 të ligjit nr. 9643, datë 20.11.2006 “Për Prokurimin Publik”, të ndryshuar, nenit 4 dhe nenit 7, Kreu I, të Vendimit të Këshillit të Ministrave nr. 914, datë.29.12.2014 “Për Miratimin e Rregullave të Prokurimit Publik”,

UDHËZON:

1.  Autoriteti kontraktor është përgjegjës për përgatitjen e regjistrit të parashikimeve të prokurimit publik në bazë të kërkesave për punë, mallra ose shërbime, sipas formatit bashkëlidhur këtij udhëzimi.
2.  Autoriteti kontraktor, pasi ka hartuar regjistrin e parashikimeve të prokurimit publik, në rast se është organ varësie, e dërgon atë brenda datës 15 janar të çdo viti pranë institucionit qendror që vë në dispozicion fondet buxhetore. 

Në këtë rast, regjistri i parashikimeve të prokurimit publik nuk i dërgohet APP nga autoriteti kontraktor, por nga institucioni qendror që ka vënë në dispozicion fondet buxhetore.

Institucioni qendror dërgon për publikim në APP, brenda datës 30 janar të çdo viti, një përmbledhje të regjistrit të parashikimeve të tij dhe të autoriteteve kontraktore të varësisë. 

Gjithashtu, një kopje e përmbledhjeve të regjistrit të parashikimeve të institucionit qendror dhe të autoriteteve kontraktore të varësisë do të dërgohet pranë Drejtorisë së Buxhetit dhe Thesarit në Ministrinë e Financave.

Regjistrat që do të dërgohen në APP për publikim, duhet të jenë në formë të shkruar dhe elektronike (CD).

3.  Nëse autoriteti kontraktor nuk është organ varësie, regjistri i parashikimeve të prokurimit publik i hartuar dhe i miratuar nga titullari i autoritetit kontraktor do të dërgohet për publikim në APP brenda datës 15 janar të çdo viti. 
Një kopje e këtij regjistri do të dërgohet edhe pranë Drejtorisë së Buxhetit dhe Thesarit në Ministrinë e Financave.

Regjistrat që do të dërgohen në APP për publikim, duhet të jenë në formë të shkruar dhe elektronike (CD).

4.  Organet e pushtetit vendor, ndërmarrjet shtetërore apo çdo autoritet kontraktor tjetër, përveç atyre të parashikuara më lart, përgatitin dhe dërgojnë një përmbledhje të regjistrit të parashikimeve të prokurimeve publike në APP, jo më vonë se 10 (dhjetë) ditë pas miratimit të buxhetit apo planit të blerjeve nga këshillat vendore ose nga organet drejtuese përkatëse.

5. Autoriteti kontraktor, për fondet e shtuara harton regjistra shtesë dhe ia dërgon APP-së, Drejtorisë së Buxhetit dhe Thesarit në Ministrinë e Financave, ose institucionit qendror, në rast se ka një të tillë. 
Autoriteti kontraktor ose institucioni qendror njofton APP dhe Drejtorinë e Buxhetit dhe Thesarit në Ministrinë e Financave për të reflektuar ndryshimet në regjistrat përkatës. 

Shtesat dhe ndryshimet e bëra në regjistrat e parashikimeve, të cilat do të publikohen në faqen elektronike të APP, do të dërgohen për publikim në formë të shkruar dhe elektronike (CD). 

6. Përgatitja dhe dorëzimi i regjistrit vjetor të parashikimeve sipas afateve të mësipërme nuk pengon shpalljen e procedurave të prokurimit nga autoritetet kontraktore përpara këtyre afateve.

7.  Autoriteti kontraktor, çdo katër muaj, por jo më vonë se datat 10 maj, 10 shtator dhe 10 janar të çdo viti, dorëzon në organet qendrore, që vënë në dispozicion fondet, një informacion të hollësishëm për veprimtaritë e realizuara të prokurimit, sipas formatit bashkëlidhur këtij udhëzimi. 
Brenda datës 20 maj, 20 shtator, 20 janar, çdo institucion qendror apo çdo institucion tjetër, përveç atyre që u përmendën më lart, dërgon në APP një raport të prokurimeve të realizuara, të kryera prej tyre ose prej autoriteteve kontraktore të varësisë. Ky raport tregon edhe fondet shtesë, të krijuara apo transferuara nga autoriteti kontraktor. 

Informacioni për veprimtaritë e realizuara të prokurimit që të dërgohet në APP për publikim, duhet të jetë në formë të shkruar dhe elektronike (CD).

8. Autoriteti kontraktor, në fillim të çdo viti, përgatit një regjistër të veprimtarive të prokurimit të kryera gjatë vitit paraardhës, sipas formatit bashkëlidhur këtij udhëzimi. 
Një kopje të këtij regjistri autoriteti kontraktor e dorëzon pranë organit qendror që ka vënë në dispozicion fondet buxhetore, jo më vonë se data 15 janar. 
Këto institucione dhe çdo institucion tjetër, përveç atyre të mësipërme, dorëzojnë një përmbledhje të këtij regjistri në APP, jo më vonë se data 20 janar. 
Përmbledhja e regjistrit që të dërgohet në APP për publikim, duhet të jetë në formë të shkruar dhe elektronike (CD).

9. Ky udhëzim shoqërohet me formatët standard të regjistrave të parashikimeve të prokurimit publik dhe realizimeve të prokurimit publik.
Ky udhëzim hyn në fuqi menjëherë.

                                                     DREJTOR I PËRGJITHSHËM

                                               Eduard Ahmeti
Regjistri i parashikimeve të prokurimit publik për vitin _______
Autoriteti Kontraktor ____________________

	Objekti i prokurimit


	Fondi Limit 
	Burimi i Financimit
	Lloji i procedurës së prokurimit
	Koha e planifikuar për zhvillimin e procedurës 

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


Regjistri i realizimeve të prokurimit publik për vitin _______

Autoriteti Kontraktor ____________________

	Objekti i prokurimit


	Fondi Limit (pa TVSH)
	Vlera e kontratës (me TVSH)
	Lloji i procedurës së prokurimit
	Koha e zhvillimit të procedurës
	Operatori ekonomik i kontraktuar

